
ZASTUPNIČKA INCIJATIVA

 Na Sedmoj radnoj sjednici Skupštine KS održanoj dana 17.04.2019.godine uputila sam inicijativu 
koja glasi;  Švedska ambasada i švedska Agencija za zaštitu  okoliša trenutno sprovodi Program: 
„Pomoć Bosni i Hercegovini u poboljšanju kvaliteta zraka i upravljanju kvalitetom zraka“.
Jedna od planiranih aktivnosti jeste i „Osmisliti i proširiti zone bez saobraćaja u gradu Sarajevu.
Ovo bi podrazumijevalo izradu studija izvodljivosti i osjetljivosti o predloženim promjenama u
režimu  saobraćaja,  proširenjem  zona  bez  saobraćaja  i  mogućim  preusmjeravanjem  nekih
segmenata saobraćaja.“

Pokrećem Inicijativu  da Ministarstvo za  prostorno uređenje,  građenje  i  zaštitu  okoliša
Kantona Sarajevo donese plan djelovanja u tom pravcu, te predloži zone u kojima će se
osigurati zone bez saobraćaja. U tom cilju donijeti mišljenje o mogućnosti kreiranja zone u
centru grada od Skenderije do Baščaršije, po uzoru na Ljubljanu.

Odgovor na postavljeno inicijativu od Ministarstva prostornog uređenja, građenja i zaštite 
okoliša KS je slijedeći:

Uvidom u dostavljenu inicijativu Ministarstvo prostornog uređenja, građenja i zaštite okoliša je 
konstatovalo da se ista odnosi na uspostave zona bez saobraćaja, što nije u nadležnosti ovog 
Ministarstva. Mišljenja smo da inicijativu zastupnice Bilsene Šahman je potrebno uputiti 
Ministarstvu saobraćaja Kantona Sarajevo na očitovanje, te eventualno dalje postupanje.
S poštovanjem.

Nakon odgovora od ovog ministarstva, smatram da su odmah mogli navedenu inicijativu
proslijediti  imenovanim,  te  sada  opet   ovu  inicijativu  proslijeđujem  Ministarstvu
saobraćaja KS na dalje postupanje i davanje adekvatnog odgovora. 

U prilogu Vam dostavljam odgovor Ministarstva prostornog uređenja građenja i zaštite
okoliša KS. 

